
Համաձայն «Նորմատիվ իրավական ակտերի մասին» Հայաստանի Հանրապե-

տության օրենքի 33-րդ և 34-րդ հոդվածների` Հայաստանի Հանրապետության կառա-

վարությունը   ո ր ո շ ու մ   է.  

1. Հայաստանի Հանրապետության կառավարության 2023 թվականի մարտի 30-ի 

«Հայաստանի Հանրապետության արդարադատության նախարարության պրոբացիայի 

ծառայության ներքին կանոնակարգը հաստատելու և Հայաստանի Հանրապետության 

կառավարության 2018 թվականի ապրիլի 5-ի N 395-Ն որոշումն ուժը կորցրած ճանաչելու 

մասին» N 452-Ն որոշման հավելվածում կատարել հետևյալ լրացումն ու փոփոխու-

թյունները՝ 

1) 58-րդ կետը «տեղեկացնում» բառից առաջ լրացնել «այցելում է պրոբացիայի 

շահառուի բնակության վայր՝ պարզելու չներկայանալու պատճառները, որի մասին 

կազմում է արձանագրություն, իսկ պրոբացիայի շահառուին նրա բնակության վայրում 

չհայտնաբերելու դեպքում պրոբացիայի ծառայողն այդ մասին անհապաղ» բառերով. 

2) 163-րդ և 181-րդ կետերն ուժը կորցրած ճանաչել: 

2. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

